
	                              1. ՀՀ ֆինանսների նախարարություն
	
	25.11.2024 թ.

	
	
	         № 01/34-3/24952-2024


	Նախագծով առաջարկվում է՝
- վերոհիշյալ որոշման 5-րդ կետի 2-րդ ենթակետով նախատեսված՝ մարզերի լողավազաններում դպրոցահասակ երեխաներին ուսուցանող մարզիչ-մանկավարժների նկատմամբ պահանջներին (մասնագիտական կրթություն և որակավորում ունեցող մարզիչ-մանկավարժներ) ավելացնել՝ «կամ բարձրագույն կրթություն, լող մարզաձևի առնվազն 3 տարվա մարզչական ստաժ ունեցող և Լողի հայկական դաշնության ու Հայաստանի ֆիզիկական կուլտուրայի և սպորտի պետական ինստիտուտի համատեղ վերապատրաստման դասընթացները անցած անձանց» պահանջները:
- Որոշման 6-րդ կետով նախատեսված՝ լողավազաններում դպրոցահասակ երեխաների լողի ուսուցման 2 տարիքային խմբերի համար (8-12 և 13-17 տարեկաններ) նախատեսել 3-ական խմբեր՝ Որոշմամբ սահմանված 1-ական խմբերի փոխարեն:
Համաձայն տեղեկանք-հիմնավորման՝ Նախագծով առաջարկվող փոփոխությունների արդյունքում ծախսերը կկազմեն 2025թ.՝ 64,152.0 հազ. դրամ, 2026թ.` 128,304.0 հազ. դրամ, 2027թ.` 192,456.0 հազ.դրամ:
Այդ կապակցությամբ հարկ է նշել, որ ՀՀ 2025թ. պետական բյուջեի նախագծով վերը նշված նպատակով 1163 ծրագրի «11025 Հայաստանի Հանրապետության մարզերում դպրոցահասակ երեխաների առողջ ապրելակերպի խրախուսում»  միջոցառման գծով նախատեսված է 21,384.0 հազ. դրամ՝ համաձայն ներկայացված բյուջետային հայտի, կամ Նախագծի ընդունման դեպքում լրացուցիչ ծախսերը 2025-2027թթ. կկազմեն համապատասխանաբար՝ 42.8, 106.9 և 171.1 մլն դրամ:
Նկատի ունենալով վերոգրյալը, ինչպես նաև հաշվի առնելով 2024-2025թթ. և առաջիկա միջնաժամկետ հատվածի հարկաբյուջետային սահմանափակ հնարավորությունները, առաջարկում ենք զերծ մնալ բյուջետային քննարկումներից դուրս լրացուցիչ ծախսեր առաջացնող նոր նախաձեռնություններից, շահառուների շրջանակի ընդլայնում նախատեսող նախագծերի շրջանառումից, կամ ներկայացնել առաջարկություն՝ նախարարության 2025թ բյուջեից այլ՝ ոչ առաջնահերթ ուղղությամբ ծախսերից համապատասխան չափով նվազեցում կատարելու վերաբերյալ:   
	

Ընդունվել է:

	
	


	2. ՀՀ տարածքային կառավարման և ենթակառուցվածքների  նախարարություն
	
	18.11.2024 թ.

	
	
	№ ԳՍ/15․3/37408-2024


	Նախագծի վերաբերյալ առարկություններ չունենք: 
Միաժամանակ առաջարկում ենք դիտարկել նաև Գյումրի համայնքի ջրային մարզաձևերի մարզադպրոցի լողավազանի հնարավոր ընդգրկումը լողի անվճար ուսուցման 2025 թվականի փորձնական ծրագրում:
	Ընդունվել է ի գիտություն:
Ծրագիրն իրականացվում է դրամաշնորհային մրցույթով, որին կարող են մասնակցել մարզերում գործող լողավազանները:




	3. ՀՀ արդարադատության  նախարարություն
	
	06.12.2024 թ.

	
	
	№ /27.1/49440-2024


	        «Հայաստանի Հանրապետության կառավարության 2024 թվականի հուլիսի 4-ի N 1027-Լ որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի 1-ին կետի 1-ին ենթակետում խոսք է գնում Լողի հայկական դաշնության ու Հայաստանի ֆիզիկական կուլտուրայի և սպորտի պետական ինստիտուտի համատեղ վերապատրաստման դասընթացները անցած անձանց մասին: Տվյալ դեպքում պարզաբանման կարիք ունի, թե ինչ վերապատրաստման դասընթացների մասին է խոսքը, որ իրավական ակտով է սահմանված և ով է կազմակերպում: Նախագծին կից ներկայացված հիմնավորման մեջ ևս բացակայում է նշված կարգավորման վերաբերյալ հիմնավորում:
	     Ընդունվել է մասամբ:
     Տարբեր մարզաձևերի, այդ թվում նաև լող մարզաձևի մարզիչ-մանկավարժների համար վերապատրաստման դասընթացներ իրականացվում են ՀՀ կառավարության 2009 թվականի հունիսի 11-ի « Մանկապատանեկան մարզադպրոցներում աշխատող մարզիչ-մանկավարժների վերապատրաստման հարցերի կազմակերպման ծրագիրը հաստատելու մասին»  N 657-Ն որոշման համաձայն: Վերապատրաստման գործընթացում կներգրավվեն նաև Լողի հայկական դաշնության կողմից ընտրված համապատասխան մասնագետները:
 




